Лекция 6
Автор мен редактор
[bookmark: _GoBack]Редактор мен автордың кәсіби қарым-қатынасы автордың редакторға қолжазбасын әкелген уақыттан басталады. Бір қарағанда өте қарапайым болып көрінетін баспа жүйесі жұмыстарыныңкезеңі шын мәнінде аса маңызды әрекеттердің, яғни баспа мен автор арасындағы құқықтық және өзге де мәселелерді анықтап алу сияқты күрделі жұмыс барысын қамтиды. Ең алдымен баспа автор қолжазбасын қандай түрде қабылдайтынын анықтап, ескерту керек. Авторға міндеттелетін жұмыс: тапсырылатын қолжазбаның саны, мәтін терілетін қаріп түрі, өлшемі, қажет болған жағдайда автор туралы мәлімет сияқты қосымшаларға сәйкес құжаттарды тапсыру. Автордың қалауымен қолжазбаға қатысты басқа да құжаттар (мамандардың қолжазбаға қатысты пікірлері, эксперттік қорытындылар) тапсырылуы мүмкін. Автор қолжазбасы арнайы журналда тіркеліп, баспаға қабылдау (оқып шығу) туралы анықтама ұсынылады. Қолжазбаға жеке іс қағаз басталып, бірінші құжат ретінде жоғарыда айтылған анықтама тігіледі, содан соң оған тексеру, оқылу барысы белгіленіп отыратын карта бекітіледі. Ол жерде қолжазбамен жүргізілген барлық жұмыс барысы анықталып жазылады. Баспада жеке іс қағаз өте маңызды құжат ретінде бағаланады. Себебі, дұрыс жүргізілген құжат баспа мен автор арасындағы болашақта болуы мүмкін келіспеушіліктерді алдын алуға септігін тигізеді. Қолжазбаны қабылдаған соң баспа мен автор арасында құқықтық қатынастар орнайтыны анық. Ол Авторлық және сабақтас құқықтар туралы Қазақстан Республикасының 1996 жылғы 10 маусымдағы N 6-I  Заңы бойынша реттеледі. Сондықтан қолжазбаны қабылдау барысында автор да баспа да өз тараптарынан жауапкершілік пен мұқияттылық танытып, қолжазбаны оқудың, оған жазылатын рецензия, түзету, теру, басуға жіберу, шығару сияқты жұмыстардың уақытын жоспарлап алғандары жөн. Мұндай мәлімет беретін құжаттардың болуы  арыз, сотқа шағымдану сияқты келіспеушіліктер болған жағдайда баспа немесе автор мүддесінің қорғалуының кепілі.
